Ceadúnas chun Ócáidí Amuigh Faoin Aer a sheoladh
Faoi Chuid XVI den Acht um Pleanáil agus Forbairt, 2000 & faoi Chuid 16 de na Rialacháin um Pleanáil agus Forbairt, 2001, is gá ceadúnas i ndáil le hócáidí amuigh faoin aer a sheoladh.   Is ócáidí ina mbeidh 5,000 duine nó níos mó sa lucht féachana na hócáidí dá bhforordaítear chun críche an Achta.
· Féadfaidh duine a bhfuil sé i gceist aige nó aici iarratas a dhéanamh, dul i muinín comhchomhairliúchán réamhiarratais chun cur isteach an iarratais a phlé ach é sin a bheith aontaithe leis an údarás áitiúil nó le foras forordaithe ar bith (Ard-Cheannfort an Gharda Síochána, Feidhmeannacht na Seirbhíse Sláinte, Ceantar an Iarthair nó Comhairle Cathrach na Gaillimhe).
· Ní mór iarratas ar Cheadúnas a chur isteach 16 seachtain ar a laghad roimh dháta na hócáide nó, i gcás iarratais ar líon ócáidí ag ionad thar thréimhse nach faide ná bliain, 16 seachtain ar a laghad roimh sheoladh na chéad ócáide.
· Ní mór an fógra ócáide a fhoilsiú i nuachtán áitiúil amháin agus i nuachtán náisiúnta amháin laistigh den tréimhse 2 sheachtain sula ndéanfar iarratas ar cheadúnas.
· Is féidir go n-iarrfadh Comhairle Cathrach na Gaillimhe go bhfoilseofaí fógra breise nuachtáin i gcás ina measfadh sí nach raibh an fógra a tugadh leordhóthanach maidir le faisnéis a thabhairt don phobal. 

· Ní mór an fhoirm iarratais a bheith líonta go hiomlán agus na doiciméid is gá a bheith ag gabháil léi chun go mbeadh an t-iarratas bailí.
· Féadfaidh duine ar bith aighneacht a dhéanamh nó tuairim a thabhairt i scríbhinn don Chomhairle Cathrach maidir le hiarratas laistigh de 5 seachtaine tar éis don Chomhairle Cathrach an t-iarratas a fháil.
· Féadfaidh Comhairle Cathrach na Gaillimhe an tuilleadh faisnéise sin a mheasfaidh sí gá a bheith léi a iarraidh d’fhonn déileáil le hiarratas.
· Ní dhéanfaidh an Chomhairle Cathrach cinneadh ar iarratas níos luaithe ná 5 seachtaine tar éis di an t-iarratas a fháil.
Tá sonraí iomlána ar fáil san Acht um Pleanáil agus Forbairt, 2000, san Acht um Pleanáil agus Forbairt (Leasú), 2002, sna Rialacháin um Pleanáil agus Forbairt, 2001, 2002 & 2003 ar féidir iad a fháil ón Oifig Dhíolta Foilseachán Rialtais, Teach Sun Alliance, Sráid Theach Laighean, Baile Átha Cliath 2.









